
{Ang Sugo ni Allah (s) ay pumapasok sa palikuran
saka nagdadala naman ako mismo at ang isang
batang kaedad ko ng isang lalagyan ng tubig at
patpat, saka naglilinis siya sa pamamagitan ng

tubig.}

Ayon kay Anas bin Malik (malugod si Allah sa kanya) na nagsabi: {Ang Sugo ni Allah (s)
ay pumapasok sa palikuran saka nagdadala naman ako mismo at ang isang batang
kaedad ko ng isang lalagyan ng tubig at patpat, saka naglilinis siya sa pamamagitan ng
tubig.}

[Tumpak] [Napagkaisahan ang katumpakan]

Nagpapabatid si Anas bin Malik (malugod si Allah sa kanya) na siya at ang isang batang
tagapaglingkod na nalalapit sa gulang niya ay sumusunod sa Propeta (s) kapag lumalabas ito
para sa pagtugon nito ng tawag ng kalikasan. Bumibitbit silang dalawa ng isang patpat na
may dulong tulad ng dulo ng sibat upang maglagay niyon bilang isang panakip na
pagsasabitan ng isang bagay na nakatatakip o bilang isang panakip para sa pagsasagawa ng
salah nito. Bumibitbit din silang dalawa ng isang maliit na lalagyang yari sa balat na napuno
ng tubig. Kaya kapag nakatapos ang Propeta (s) sa pagtugon nito ng tawag ng kalikasan,

inaabot nilang dalawa ang lalagyan para maglinis ito sa pamamagitan ng tubig.

